
Azərbaycanda ilk dəfə olaraq, Genbankda saxlanılan, quraqlığa davamlılığına, arxitektonikasına, 

məhsuldarlığına və digər fizioloji əlamətlərinə görə fərqlənən 280 buğda genotipində P6 və P7 RAPD 

praymerlərinin köməyilə quraqlığa davamlılığın ilkin skriningi aparılmışdır. A, B və D genomları üçün spesifik 

olaraq, sintez edilmiş funksional markerlərdən (P21F/R-3A; P25F/PR-3A; P18F/R -3B; P20F/R-3D; P22F/PR-

3D) istifadə etməklə, davamlılığı pozitiv tənzimləyən transkripsiya faktoru olan Dreb 1 genləri identifikasiya 

edilmişdir. Ilk dəfə olaraq xüsusi SSR markerlərdən istifadə etməklə Genbankda saxlanılan genotiplərin 

membran davamlılığı yoxlanılmışdır. 

Molekulyar skriningin nəticələrinə görə seçilmiş bərk və yumşaq buğda genotiplərində əsas fizioloji 

və biokimyəvi parametrlər müqayisəli şəkildə tədqiq edilmiş, bəzi fotosintetik fermentlərin və əsas 

antioksidant fermentlərin fəallıqları təyin edilmiş, quraqlığın təsirindən tilakoid membran zülallarının və 

ümumi zülalların tərkibində və miqdarında baş verən dəyişikliklər kompleks şəkildə tədqiq edilmiş və bir-

birini tamamlayan, elm üçün maraqlı nəticələr əldə edilmişdir. 

Stresə davamlı genotiplərin seçilməsində molekulyar markerlərin tətbiqi yeni elmi yanaşmadır. 

Klassik seleksiya metodlarından fərqli olaraq, molekulyar markerlərə əsaslanmış seleksiya qısa müddət 

ərzində az vəsait xərcləməklə davamlı genotiplərin yaradılmasına imkan verəcəkdir. Layihənin nəticələrinin 

təcrübi əhəmiyyəti - yeni davamlı genotiplərin yaradılması üçün vacib olan valideyn formaların Genbankdan 

seçilməsindən və seleksiya işi üçün lazımi tövsiyyələrin hazırlanmasından ibarətdir. 

